
Speiskur var hann, formaður Mið­
floksins, í viðmerking til Javnaðar­
flokkin nú um dagarnar.

Høvið til speisku viðmerkingina 
var, at forkvinna Javnaðarfloksins 
á tingi nú hevði slíka umsorgan 
fyri springarum, – eftir mishátta 
drápið í Streymnesi, at nú er tíð at 
kalla saman allar landsins grinda­
formenn at viðgera, hvussu vit 
gera við stakkals springararnar 
framyvir:

»Meðan heilsufrøðingar, og 
onnur við innliti í støðuna før­
oyska familjan livir undir, rópa 
varskó og bøna ráðandi politik­
arar um at vakna, so kemur Javn­
aðarflokkurin í gjár við einum 
tíðindaskrivi, har tey, ístaðin fyri 

uppskot um her og nú átøk at 
hjálpa teimum, sum »mangla tak 
yvir høvdið«, heita á landsstýrið 
um: »at kalla grindaformenninar 
saman í stundini«, og at »bíða við 
at halda springarum til«.

Vit kunnu smílast og hugsa 
sum so, at hetta hevur Javnaðar­
flokkurin biðið um, tá umsorganin 
fyri springarunum verður hildin 
saman við íbúðarneyðini – ser­
liga íbúðarneyðini hjá smábarna­
familjum, sum heilsufrøðingarnir 
vístu á her í blaðnum fyri viku 
síðani.

Sjálvandi skal skil vera í spring­
aradrápinum. Men okkurt er 
skeiklað, tá tað er meira umráð­
andi at fáa skil á, um vit skulu 

drepa springarar ella ikki, enn tað 
er at tryggja barnafamiljum tak 
yvir hvødið.

Er politikkur løgin, so eru poli­
tikarar sannilga eisini løgnir. Eitt 
so einfalt mál, sum tað at menn 
bróta grindareglugerðina í einum 
grindadrápið fær politikarar upp 
úr stólinum. »Tíðindaskriv« eftir 
»tíðindaskriv« kemur frá ymsum 
politikarum um, at nú mugu aðrir 
partar takast fyri.

Men tá tað snýr seg um smá­
barnafamiljurnar, sum ikki hava 
tak yvir høvdið, so er tað »eitt posi­
tivt problem«, tí at vit hava havt so 
stóran fólkavøkstur seinnu árini – 
nógv meira, enn nakar hevði rokn­
að við.

Jamen er tað ikki gott? Skluu 
vit ikki fegnast um tað, leggja 

ymiskt annað til viks og gera alt, 
sum stendur í okkara valdi at fáa 
hesum nýggju borgarum tak yvir 
høvdið? Arbeiðið er til allar hend­
ur, men tak yvir høvdið hava ikki 
øll.

Um vit siga, at sýslumenninir 
taka sær av grindadrápinum, og 
politikararnir hugsavna seg um at 
veita heimleysu familjunum tak 
yvir høvdið í staðin fyri at keglast 
við grindaformenn, so hevði helst 
nógv verið vunnið.

Kanska ein tiltrongd 
áminning til Javnaðarflokkin

Mikudagsblaðið verður borið ókeypis til hvørt húsarhald í Føroyum!

Tá gøtumenn 
eiga bankan í 
Havn, so verða 
gøtunøvnini 
sjálvandi hareftir

Smyril Line er farið at 
byggja nýtt hotell við R. C. 
Effersøesgøtu í Havn – á 
stykknum hjá BankNordik, 
har gamli Húsagarður enn 
stendur. Síðani bankin flutti 

niðan á heyggin – sum hevur 
innkoyring av Tjaldursvegi 
norðanfyri, hava verið tvær 
gøtur at ganga eftir niðan 
av R. C. Effersøesgøtu. Hetta 
hevur lætt um hjá teimum, 
sum koma til gongu úr bý­
num og hava ørindi í bankan.

Síðani ríkmenn í Gøtu 
keyptu bankabygningin fyri 
at hjálpa BankNordik, hava 
hesar báðar gøtur fingið nýtt 
navn. Tann norðrara verður 
nevnd »Norðagøta« og tann 
syðra verður nevnd Syðru­

gøta. Sum landið liggur beint 
nú, so verður nýggja hotellið 
bygt út yvir »Norðragøtu«, 
sum tí er grivin av. Havnar­
fólk til gongu mugu tí ann­
aðhvørt ta tungu leið niðan á 
Tjaldursveg ella ganga niðan 
gjøgnum »Syðrugøtu«, vilja 
tey ørindi í bankan.

 – Ella kanska Smyril Line 
ger eina nýggja gøtu mitt 
í millum hinar báðar, sum 
hóskandi fer at eita »Gøtu­
gjógv«?

Hava grivið Norðragøtu av 
– Syðrugøta hórar undan – Sjómansmiss­

ión 1918-2018”

Í ár hevur Føroyska Sjó­
mansmissiónin 100 ár á baki, 
og í hesum sambandi hevur 
Frants Jensen, journalistur, 
Fuglafjørður, skrivað sera 
forvitnisliga bók.

Bókin gevur lesaranum 
eitt søguligt yvirlit, frá byrj­
an og heilt til okkara dagar. 
Nomið verður við íðin undan­
gongufólk og virkin tænastu­
fólk gjøgnum tíðirnar, eins 
og forvitnisligar hendingar. 
Arbeiðið byrjaði í Suðuroy, 
men breiddi seg um alt land­
ið við sjómansstovum og 
sjó- mansheimum. Sjómans­
missiónin fylgdi eisini við 
føroyskum fiskimonnum til 
Íslands, Grønlands, Bretlands 
og Danmarkar. Soleiðis er 
ein høvuðstráður gjøgnum 
bókina, at arbeiðið støðugt 
hevur verið lagað til broyttu 
umstøðurnar hjá serliga fiski­
monnum okkara.

Bókin kemur eisini inn á 
brotið eftir seinna heimsbar­
daga, tá sjómansmissiónin fór 
í tvíningar. Í nýggjari tíð hev­
ur ein høvuðstáttur verið at 
vitja umborð á skip og bátar 
í Føroyum,

umframt mongu sjómans­

kvinnuringarnir kring landið. 
Allir hesir tættir verða lýstir 
í bókini. At enda eru stuttar 
samrøður við sjómenn í dag, 
um hvat teir halda um sjó­
mansmissiónina.

“Lívgað sjófólk í eina øld” 
er 214 blaðsíður, við hópin av 
forvitnisligum myndum, bæði 
svart/hvítar og í litum. Bókin 
kostar 259 kr. og fæst í bóka­
handlum og øðrum handlum 
kring landið, umframt frá 
Heimamissiónsforlagnum, 
herundir nethandlinum keyp.
mission.fo

Seinni í september og 
í oktober skipar Føroyska 
Sjómansmissiónin fyri seks 
hugnakvøldum um landið, 
og tá verður bókin eisini løgd 
fram.

Lívgað sjófólk í eina øld

Nú ber ikki longur til at ganga eftir »Norðagøtu« í Mexico í Havn niðan til BankNordik...

